
1919-cu ildən çıxır Təsisçi: Azərbaycan Respublikası 3rezidentinin İşlər İdarəsi və qəzetin redaksiya heyəti

Prezident İlham Əliyev Pakistan Milli Assambleyası 
sədrinin başçılıq etdiyi nümayəndə heyətini qəbul edib

Azərbaycan Respublikasının 3rezidenti İlham Əliyev iyu-
lun 7-də 3akistan Milli Assambleyasının sədri Sərdar Ayaz Sa-
diqin başçılıq etdiyi nümayəndə heyətini qəbul edib. 

Dövlətimizin başçısı ölkələrimiz 
arasında siyasi əlaqələrin mükəm-
məl səviyyədə olduğunu vurğuladı, 
ikitərəfli münasibətlərimizin qardaş-
lığa, qarşılıqlı dəstək və həmrəyliyə 
əsaslandığını dedi. 

Prezident İlham Əliyev bir neçə 
gün əvvəl Xankəndidə Pakistanın 
Baş naziri Məhəmməd Şahbaz Şə-
rifin İqtisadi Əməkdaşlıq Təşkilatı-
nın 17-ci Zirvə görüşündə iştirakını 
və onunla görüşünü məmnunluqla 
xatırladı, həmin görüşdə ikitərəfli 
gündəliyimizlə bağlı bir daha geniş 
müzakirələrin aparıldığını bildirdi. 
Dövlətimizin başçısı vurğuladı ki, 
bu, Pakistanın Baş nazirinin işğal-
dan azad edilmiş torpaqlarımıza ilk 
səfəri deyildi. Bu xüsusda, Prezident 
İlham Əliyev Məhəmməd Şahbaz 

Şərifin bu ilin mayında Laçına səfə-
rini və Azərbaycanın Müstəqillik 
Günü ilə bağlı keçirilən tədbirdə iş-
tirakını qeyd etdi. 

Dövlətimizin başçısı Azərbayca-
nın və Pakistanın siyasət, iqtisadiy-
yat, sərmayələr sahələrində uğurlu 
qarşılıqlı fəaliyyətinə toxunaraq 
əlaqələrimizin genişləndirilməsin-
də parlamentlərarası əməkdaşlığın 
rolunu qeyd etdi, beynəlxalq parla-
mentlərarası təsisatlarda ölkələri-
mizin parlament nümayəndə heyət-
lərinin bir-birini dəstəkləməsini 
məmnunluqla vurğuladı. 

Azərbaycan Prezidenti qardaş 
Pakistandan nümayəndə heyətinin 
ölkəmizə səfərinin səmərəli olacağı-
na ümidvarlığını ifadə etdi. 

Qəbula görə təşəkkürünü bil-

dirən Pakistan Milli Assambleya-
sının sədri ölkəmizə səfərdən və 
dövlətimizin başçısı ilə görüşdən 
şərəf hissi keçirdiklərini vurğuladı. 
Sərdar Ayaz Sadiq rəhbərlik etdiyi 
nümayəndə heyətinə həm iqtidar, 
həm də müxalifətdən olan parlament 
üzvlərinin daxil olduğunu bildirərək 
vurğuladı ki, bu, Pakistan Milli As-
sambleyasında Azərbaycana müna-
sibətdə vahid və həmrəy mövqenin 
göstəricisidir. 

Öz növbəsində dövlətlərimiz 
arasında parlamentlərarası əlaqələ-
rin əhəmiyyətinə toxunan Pakistan 
Milli Assambleyasının sədri ölkələ-
rimizin həm çətin, həm də xoş gün-
lərdə həmişə həmrəylik nümayiş et-
dirdiklərini vurğuladı. 

Sərdar Ayaz Sadiq İqtisadi 
Əməkdaşlıq Təşkilatının 17-ci Zir-
və görüşünün uğurla keçirilməsi ilə 
bağlı Prezident İlham Əliyevi təbrik 

edərək, bu tədbirin məhz Xankəndi 
şəhərində təşkil olunmasının böyük 
siyasi əhəmiyyətinə toxundu. Qo-
naq Qarabağda və Şərqi Zəngəzurda 
yüksək səviyyədə aparılan geniş-
miqyaslı bərpa-quruculuq işlərini 
xüsusi qeyd etdi. 

Görüşdə Sərdar Ayaz Sadiqin 
ölkəmizə səfərinin parlamentlərara-
sı əlaqələrin genişləndirilməsi üçün 
müzakirələr aparmağa yaxşı imkan 
yaratdığı bildirildi, Azərbaycanın 
və Pakistanın qanunverici orqanları 
arasında əməkdaşlığın inkişaf etdi-
rilməsi ilə bağlı məsələlər müzakirə 
olundu. 

Söhbət zamanı Azərbaycanla Pa-
kistan arasında iqtisadiyyat, ticarət, 
enerji, sənaye, investisiyalar, nəqliy-
yat, turizm və digər sahələrdə əmək-
daşlığın perspektivlərinə dair fikir 
mübadiləsi aparıldı.

Münasibət şaquli 
deyil, üfüqi olmalıdır

prinsipΩ ΩPΩl etPΩklΩ EaúlaPalıdır

Rusiyada dövlətin vahid ideologiyaya ehtiyac duyduğu barə-
də ara-sıra çıxışlar eşidirik. Xüsusilə, Ukrayna ilə müharibə baş-
layandan sonra belə çağırışlar bəzi  rəsmilərin dilindən də səs-
lənməkdədir. Bunlardan biri Rusiya İstintaq Komitəsinin sədri 
Aleksandr Bastrıkindir. O, hakimiyyətin dövlət ideologiyasına 
ehtiyacı olduğunu bəyan edib. Komitə sədri bu ideologiyanın qu-
rula biləcəyi dəyərlərin  siyahısını da açıqlayıb: “Keçmişə sevgi, 
mərhəmət, Tanrıya inam. Bunların hamısı konstitusiya dəyərlə-
ridir”. 

�arGÕ �-F� səKiIəGə�

Xankəndi Kommunikesi 
– Azərbaycanın regional 

diplomatiyasında yeni mərhələ

3–4 iyul 2025-ci il tarixlərində Azərbaycanın Xankən-
di şəhərində keçirilən İqtisadi Əməkdaşlıq Təşkilatının 
(İƏT) 17-ci Zirvə görüşü məkan, zaman və məzmun baxı-
mından çoxqatlı simvolizm daşıyır. Görüş beynəlxalq 
münasibətlərdə yaranan yeni nizamın, transformasiyaya 
uğrayan regional güc balanslarının və Azərbaycanın bu 
sistemdə artan rolunun təzahürü kimi yadda qaldı. Azər-
baycanın təşəbbüsü ilə qəbul edilmiş “Davamlı və İqlimə 
dayanıqlı gələcək naminə İƏT-in yeni baxışı” mövzusu 
Zirvə görüşünün ideoloMi-siyasi əsasını təşkil etməklə ya-
naşı, təşkilatın fəaliyyət spektrinə strateMi baxışın daxil 
edilməsinə zəmin yaratdı.

�arGÕ �-F� səKiIəGə�

Yeni tarixi dövrdə 
Azərbaycanın geoiqtisadi 

strategiyası: Xankəndi 
Zirvəsinin arxitekturası

Qloballaşma proseslərinin sürətləndiyi və dünyada 
iqtisadi reallıqların yenidən formalaşdığı müasir dövrdə 
regional əməkdaşlıq platformalarının rolu əhəmiyyətli 
dərəcədə artmaqdadır. Bu kontekstdə İqtisadi Əməkdaşlıq 
Təşkilatı (ECO) üzv ölkələrin iqtisadi potensialının birləş-
dirilməsi, qarşılıqlı ticarət əlaqələrinin genişləndirilməsi 
və dayanıqlı inkişafın təmini baxımından prioritet modelə 
çevrilir. Təşkilatın 17-ci Zirvə görüşünün işğaldan azad 
edilmiş Xankəndi şəhərində keçirilməsi ECO çərçivəsin-
də ölkəmizin təşəbbüskarlıq mövqeyinin əyani göstəricisi-
dir. Bu mənada azad Xankəndi şəhəri iqtisadi baxımdan 
ölkənin regional və beynəlxalq təsir gücünü artıran mü-
hüm faktora çevrilir. 3rezident İlham Əliyevin uzaqgörən 
siyasəti və geoiqtisadi yanaşması nəticəsində Azərbaycan 
regional əməkdaşlıq təşəbbüslərinin mərkəzi fiquruna çev-
rilmiş və beynəlxalq platformalarda təşəbbüskar dövlət 
kimi tanınmışdır.

Xankəndidə keçirilən ECO-17  
Zirvə görüşünün əhəmiyyəti

XankəndLdə keçLrLlmLş ECO-17 ZLrvə görüşü postmünaqLşə 
dövründə Azərbaycanın LqtLsadL mövqeyLnLn möhkəmləndLrLlməsL və 
regLonal LqtLsadL LnteqrasLyanın yenL mərhələyə qədəm qoyması baxı- 
mından mühüm əhəmLyyət daşıyır. 

17-cL ZLrvə görüşü Azərbaycanın geoLqtLsadL gücünü və lLderlL- 
yLnL nümayLş etdLrən sLmvolLk bLr hadLsə kLmL çıxış edLr. Bu səbəbdən 
XankəndLnLn Lşğaldan azad olunması yalnız ərazL bütövlüyünün bər-
pası baxımından deyLl, həm də regLonda LqtLsadL əməkdaşlıq və sülh 
fəlsəfəsLnLn formalaşması baxımından xüsusL rəmzL məna daşıyır. Bu 
hadLsə yenL bLr regLonal LqtLsadL düşüncə tərzLnLn başlanğıcını qoyaraq, 
Azərbaycanın təşəbbüskarlığını və stratejL baxışını ön plana çıxarır.

İqtLsadL nəzərLyyələrə görə, regLonal əməkdaşlıq və LnteqrasLya 
ölkələr arasında qarşılıqlı asılılığı artırmaqla uzunmüddətlL sülh və 
sabLtlLyə xLdmət edLr. MüasLr LqtLsadL nəzərLyyəçLlər (RLçard BaldvLn və 
dLgər) göstərLrlər kL, geoLqtLsadL lLderlLk yalnız sLyasL nüfuz deyLl, həm 
də LqtLsadL əlaqələrLn dərLnləşdLrLlməsL Llə reallaşır. Bu kontekstdə Azər-
baycanın ECO-17 ZLrvə görüşündə LrəlL sürdüyü təşəbbüslər ECO-da 
lLderlLyLnLn praktLkL LfadəsL hesab oluna bLlər.

�arGÕ �-Fi səKiIəGə�

ABŞ milyarderi 
siyasətə qoşulur

Anadilli mediamız 
xalqımızın misilsiz 
mənəvi sərvətidir

Azərbaycanın külək 
enerMisi potensialı 
dünyada 2-cidir

Azərbaycan – Pakistan əməkdaşlığı qardaşlığa, 
qarşılıqlı dəstəyə və həmrəyliyə əsaslanır

Qarabağ və yenə Qarabağ. Azər-
baycan-Rusiya münasibətlərinin 
hazırkı soyuq məcrasında ortaya 
Qarabağ münaqişəsi çıxır. Məsələni 
gündəmə gətirənlər isə Rusiyanın staM-
lı ermənipərəstləridir. Söhbət, konk-
ret olaraq, ölkənin Dövlət Dumasının 
MDB işləri, Avrasiya inteqrasiyası və 
həmvətənlərlə əlaqələr üzrə Komitəsi-
nin sədr müavini Konstantin Zatulin-
dən gedir. 

Görünür, Zatulinə ötən həftə Xankən-
didə keçirilmiş İqtisadi Əməkdaşlıq Təşki-
latının yüksək səviyyəli toplantısı əməlli- 
başlı yer edib. Hərçənd, bu məxluq həmişə 
Azərbaycan əleyhinə hədyanlar yağdır-
maqla məşğuldur. Yəni, onun anti-Azər-
baycan ritorikası ətrafa üfunət yaymağa 
hazır durumdadır. Buna görə Zatulinin 
söylədiklərinə bəlkə reaksiya verməmək 
olardı. Çünki onun “məqsədi” məlumdur. 
Ancaq Rusiyanın ictimai fikir industriyası-
nın böyük kəsimi də demək olar, bu düşün-
cədədir. Deməli, münasibətimiz olmalıdır. 

Əlqərəz, K.Zatulin “Moskovskiy kom-
somolets” qəzetinə müsahibəsində bildirib 
ki, “biz artıq Bakıya əvvəlki kimi lazım 
deyilik, çünki Qarabağ münaqişəsi həll 
olunub”. Sanki Qarabağ məsələsinin həl-
li Rusiyanın ölkəmizə böyük lütfü imiş. 
Halbuki, 44 günlük müharibədən sonrakı 
üç ildə Kremlin bölgədəki separatizmi qo-
rumaq naminə dəridən-qabıqdan çıxdığını 
gördük. Dəridən-qabıqdan çıxdı, amma ba-
carmadı. Səbəb sadədir: həm Azərbaycan 
dövləti qətiyyət və prinsipiallıq göstərdi, 
həm də Ermənistan hakimiyyəti qərbpərəst 
kursunu dəyişib Rusiyaya meyillənmədi. 

Bəli, Rusiya ermənipərəstləri Qarabağ 
məsələsindən hazırkı Bakı-Moskva gər-
ginliyi fonunda ikincinin birinciyə qarşı 
hiddətini körükləmək məqsədi ilə söz açır, 
bölgənin Rusiyanın Cənubi Qafqaz ma-
raqları baxımından həllediciliyi tezisini 
gündəmə gətirirlər. Böyük məqsəd Kremli 
Azərbaycan əleyhinə daha qatı tədbirlərə 
şirnikləndirməkdir. Onların üzərində da-
yandıqları başlıca məqam isə ölkəmizin, 
guya, Qarabağı əldə etdikdən sonra Mosk-
vadan üz döndərdiyinə dair cəfəngiyyatdır. 
Zatulinə gəldikdə, o, həmişəki kimi, “pro-
sesin” önündədir: “İndi Yekaterinburqda 
baş verən hadisələr fonunda münasibətlə-
rimizdə növbəti gərginlik yaşanır. Amma 
bu, sadəcə, bəhanədir, başqa səbəb də ta-
pıla bilər. Azərbaycanın hazırkı kursunun 
həm subyektiv, həm də obyektiv səbəbləri 
var. Obyektiv səbəb odur ki, bu gün Bakı 
üçün Rusiya ilə xüsusi münasibətlərə eh-
tiyac yoxdur. Əvəzində Azərbaycan İsrail, 
Türkiyə və Böyük Britaniya ilə xüsusi mü-
nasibətlərdədir”.

K.Zatulin hansı nöqtəyə “vurduğunun” 
fərqindədir. O, fikirlərinin davamında 

Azərbaycanın Rusiya ilə ticarət-iqtisadi 
əlaqələrini qabardır və sözlərindən gəlinən 
qənaət odur ki, Bakı Moskva ilə ticarətdən 
faydalanır. Amma bu, Azərbaycanın digər 
məqsədləri qarşısında ikinci plandadır. 
“Ona görə də indi Bakı Rusiya ilə niyə 
razılaşmadığını, niyə Ukraynaya dəstək 
verdiyini izah etmək üçün bəhanələr axta-
rır”, - deyən Zatulinin Rusiya rəhbərliyinə 
Azərbaycanla ticarət-iqtisadi əlaqələrdən 
kənar durmağa çağırış ünvanladığı da aş-
kardır. 

Əlbəttə, Zatulini “sancılandıran” daha 
böyük məsələ var. Yeri gəlmişkən, haqqın-
da da söz açacağımız bu məsələ Rusiya-
nın nəinki ermənipərəstlərini, ümumən, 
ölkənin hakim fikir industriyasını ciddi 
qayğılandırır və durum əlahiddə Qarabağ 
seqmentinə malikdir. Beləliklə, Zatulin 
Azərbaycan və Ermənistan arasında sülh 
müqaviləsinin imzalana biləcəyindən eh-
tiyatlanır. Yəni, adamın “sancısı” budur. 
Onun fikirləri sazişin imzalanmasına yol 
verməmək hayqırtısı kimi səslənir: “Bizdə 
isə bütün bunlara (sülh sazişi təşəbbüslə-
rinə - red.) göz yumulur. Elə burada sizin-
lə danışarkən, Paşinyanın Ermənistandan, 
Əliyevin isə Azərbaycandan təmsil etdiyi 
ölkələr arasında sülh müqaviləsinin imza-
lanması üçün son məsləhətləşmələr apa-
rılır və bu, mütləq Qərb platformasında 

baş verəcək. Ən yaxşısı, ABŞ-da ki, (ABŞ 
Prezidenti Donald) Tramp yenidən “sülh 
carçısı” rolunu oynasın və nəhayət Nobel 
mükafatı alsın”.

Sırf Qarabağ seqmentinə gəldikdə, sər-
səm fikirlərini sıralayan K.Zatulin Rusiya 
rəhbərliyinə 2020-ci ilin 44 günlük müha-
ribəsinə görə də tənqid yağdırıb. Məsələyə 
hazırda yaşananlar fonunda münasibət 
bildirən məxluqun sözlərindən belə qə-
naət formalaşır ki, əgər Rusiya 44 günlük 
müharibəyə imkan verməsəydi, indi ölkə 
üçün arzuolunmaz sayılan durum yaran-
mayacaqdı.  “Niyə 2020-ci ildə bu müha-
ribənin qarşısını almadıq" Axı biz Azər-
baycanı ciddi şəkildə xəbərdar edə bilərdik 
ki, güc yolu ilə problemin həllinə icazə 
verməyəcəyik və onda heç nə baş verməz-
di”, - deyən Zatulin əlavə edib ki, Rusiya-
da bir çoxlarının Qarabağın heç kəsə lazım 
olmayan yer olduğu fikrini tirajladıqlarını 
vurğulayıb. O, belə düşüncələrin yanlış-
lığını qabardıb. Dövlət Duması təmsilçi-
sinin mövqeyi, loru dildə desək, Qarabağ 
itkisinə görə günahı Rusiya rəhbərliyinin 
başına vurmaq təəssüratı yaradır. Bu yerdə 
bir haşiyə çıxaq.

Məlumdur ki, 44 günlük müharibədən 
sonra Ermənistan Qarabağ dirənişi göstər-
di. Rəsmi İrəvan müxtəlif beynəlxalq plat-
formalarda bölgə ermənilərinə beynəlxalq 

təminat məsələsini tirajladı və çalışdı ki, 
Qarabağ ayrıca ərazi vahidi kimi qəbul 
edilsin. Bu, erməni iqtidarının avtonom 
planı idi. Yəni, məsələnin böyük ölçüdə 
Rusiya ilə heç bir əlaqəsi olmamışdı. 

10 noyabr 2020-ci il tarixli üçtərəfli 
Bəyanata əsasən Qarabağda sülhməramlı 
kontingentə malik Rusiya özünü ermə-
ni maraqlarının müdafiəçisi statusunda 
göstərdi. Daha doğrusu, ölkə özünü sülh- 
məramlı ampluasında, baş nazir Nikol 
Paşinyan administrasiyasına təklif etdi. 
Amma erməni iqtidarı Qarabağ ritorikası 
naminə fərqli mətləbə baş vurdu, bölgə 
ermənilərinə beynəlxalq təminatı prioritet 
seçdi. Kreml isə 2020-2023-cü illərdə ol-
duqca aciz forma və metodlarla Paşinyan 
hakimiyyətini Qarabağla əlaqədar başqa 
“ssenarinin” heç bir fayda verməyəcəyinə 
inandırmaq istədi. 

Əlbəttə, məsələ heç də onda deyil ki, 
Nikol və komandasının Rusiyaya arxa-
lanmaqdan uzaq durması böyük səhv idi. 
Şübhəsiz, erməni iqtidarı durumu nəzərə 
alırdı. Nəzərə alır, Qarabağı rus amili ol-
madan qazanmaq istəyirdi. Nikolun “tutar 
qatıq, tutmaz ayran” məntiqinə əsaslanma-
sı onun başqa yolunun olmamasından qay-
naqlanırdı. O, hər vəchlə çalışırdı ki, Mos-
kvanın Qarabağ xüsusundakı aktivliyini 
Kremlin öz işi və məqsədi kimi göstərsin. 
Təxminən belə: Qarabağ sizə lazımdırsa, 
qoruyun, bizim bölgəni saxlamaq üçün öz 
oyunumuz var. Oyun alınacaqsa, alınacaq, 
alınmayacaqsa, heç alınmasın. 

Rəsmi İrəvanın Qarabağla bağlı göz-
ləntiləri özünü doğrultmadı. Azərbaycanın 
2023-cü ilin sentyabrında gerçəkləşdirdiyi 
lokal xarakterli uğurlu antiterror tədbirləri 
1988-ci ildən start götürmüş “Miatsum” 
avantürasına son qoydu, böyük ölçüdə 200 
illik “erməni kitabı”nı bağladı. Söhbət Ru-
siyanın “açdığı kitabın” bağlanmasından 
gedir. Nəticədə Kremlin bölgədəki hərbi 
mövcudluğu baxımından heç bir səbəb 
qalmadı və rus sülhməramlıları Azərbay-
can ərazilərindən çıxdılar. 

Hazırda K.Zatulinin dilə gətirdiyi fikir-
lər onu deməyə əsas verir ki, Rusiya Qara-
bağ məsələsinə sırf öz problemi kimi ya-
naşmalı idi. Halbuki, bunun siyasi formulu 
yox idi. “Plan” lap əvvəldən erməni amili 
üzərinə qurulmuşdu. Əlbəttə, Zatulinin 
boş başı üçün formul anlayışı yoxdur. Ona 
görə sərsəmləməsini əsaslandırmaq üçün 

heç bir normal məntiq irəli sürmür. Yalnız 
bölgənin Cənubi Qafqaz regionu müstəvi-
sindəki əhəmiyyətini qabardır və Kremlin, 
nəyin bahasına olursa-olsun, Qarabağı tərk 
etməsinin yolverilməzliyi üzərinə gəlir:  
“Burada bir çox adam deyirdi: bu (Qara-
bağ – red.) bizim problem deyil, bu ermə-
nilərin işidir. Beləcə, Cənubi Qafqaz adla-
nan böyük binadan kiçik kərpic çıxarıldı 
və hər şey dağıldı. Paşinyan dövründə Er-
mənistanı itiririk. Amma bunun əvəzində 
Azərbaycanı qazanmadıq. Hər şey həmin 
kərpicin çıxarılması ilə başladı”. 

K.Zatulin Qarabağ avantürası barədə 
söz açarkən, çox da uzaq olmayan tarixə 
baş vurmağı da yaddan çıxarmayıb. Daha 
doğrusu, öz aləmində, müasir dövrə keç-
mişin pəncərəsindən baxmağa cəhd göstə-
rib. O, Rusiyanın sabiq rəhbərliyini günah-
landıraraq, Kremlin vaxtilə Qarabağdakı 
artıq canını tapşırmış separatçı rejimi, bir 
növ, leqallaşdırmaq istiqamətində ciddi 
addımlar atmadığını vurğulayıb. Qeyd 
edək ki, bu məxluqun mövcud xüsusdakı 
fikirləri də rəsmi Moskvanın səhvini başa 
vurmaq təsiri bağışlayır: “Amma bizdə ar-
tıq bir ənənə yaranıb. Hamımızın sevdiyi 
Yevgeni Maksimoviç Primakov o zaman 
Dağlıq Qarabağ “prezidenti” olan (Robert) 
Koçaryanla görüşməkdən imtina edirdi. 
Bəs niyə Koçaryana belə reaksiya verirdi" 
Çünki onun fikrincə, Azərbaycan və Hey-
dər Əliyevlə dostluq daha önəmli idi. Bax 
beləcə, “dostluq etdik”. Nə oldu"�”

K.Zatulinin Rusiyanın hazırkı haki-
miyyətini qıcıqlandırmaq, ölkəmizə qarşı 
körükləmək üçün dilə gətirdiyi daha bir 
məqam var. Onun sözlərindən gəlinən 
qənaət budur ki, Moskva Qarabağ itki-
sinə imkan yaratdı və hazırda Azərbaycan 
daha çoxuna iddialıdır. Söhbət Zəngəzur 
dəhlizindən gedir. Zatulin, faktiki olaraq, 
Kremlin qlobal layihədən kənar qoyulduğu 
təəssüratı yaradır. O, həmçinin, sözügedən 
dəhlizin açılması ilə Sünikin, yəni Zəngə-
zurun da erməni torpağı olmaqdan çıxaca-
ğına dair həyəcan təbili çalmağı unutmur. 

Sonda onu deyək ki, K.Zatulin kimi 
qatı ermənipərəstlərin sərsəmləmələri 
əslində, Rusiyanın Cənubi Qafqaz regio-
nu müstəvisindəki fiaskosunun ayrı-ayrı 
məqamlarının dilə gətirilməsidir. O zaman 
meydana sual çıxır: Moskva nə üçün fi-
asko aqibəti ilə üzləşdi" Hesab edirik ki, 
sualın çox sadə cavabı var. Rusiya regio-
na, hadisə və proseslərə yanaşmada ortaya 
zatulinlərin dar təfəkkürlü baxış bucaqla-
rından fərqli nə isə çıxarmaq iqtidarında 
olmadı. Ümid edək ki, Rusiya dövləti, 
nəhayət, özündə böyüklük tapmağı baca-
racaq, zatulinlərin “ayı xidmətlərindən” 
kənar durub mütərəqqi yol tutacaq. Azər-
baycana münasibətdə də həmçinin. 

Tarúı sΩrt tΩdEirlΩrΩ sΩslΩyir

Xankəndi Kommunikesi – Azərbaycanın 
regional diplomatiyasında yeni mərhələ

(əvvəli 1-ci səhifədə)

Zirvə görüşünə qədər keçirilən para-
lel tədbirlər – iyulun 1-də Ağdamda İƏT 
Gənclər Forumu, iyulun 2-də Laçında 
Qadınlar Forumu, eləcə də Şuşada baş tu-
tan 6-cı Biznes Forumu – Azərbaycanın 
post-münaqişə dövründə iqtisadi, sosial 
və siyasi institutları sürətlə yenidən qurdu-
ğunu nümayiş etdirən simvolik mərhələlər 
idi. Həmin tədbirlər Azərbaycanın azad 
edilmiş ərazilərində həyata keçirdiyi stra-
teji dönüşün nəinki daxili siyasət konteks-
tində, həm də beynəlxalq platformada necə 
legitimləşdirildiyini ortaya qoyur.

İƏT-in 17-ci Zirvə görüşünün yekunu 
olaraq qəbul edilən Xankəndi Kommuni-
kesi, faktiki olaraq, Azərbaycanın regional 
liderlik ambisiyalarının beynəlxalq təşki-
latlar səviyyəsində tanındığı və dəstəklən-
diyi sənəd kimi tarixə düşdü. Kommuni-
kedə Azərbaycanın işğaldan azad olunmuş 

Qarabağ və Şərqi Zəngəzur iqtisadi rayon-
larında həyata keçirdiyi bərpa və qurucu-
luq işlərinə verilən yüksək qiymətləndir-
mə, əslində, siyasi etiraf idi. Bütün bunlar 
Azərbaycanın müharibədən sonra sülh və 
sabitliyə yönəlmiş inkişaf modelinin İƏT 
məkanında təqdir edildiyini göstərdi. Re-
gion ölkələrinin bu yanaşmanı açıq şəkildə 
dəstəkləməsi Azərbaycanın ərazi bütövlü-
yünə beynəlxalq səviyyədə artan hörmətin, 
eyni zamanda, suverenliyinə verilən real 
dəstəyin göstəricisidir.

Xankəndi Kommunikesində yer alan 
ən əhəmiyyətli bəndlərdən biri Ermənis-
tandan qovulmuş azərbaycanlıların doğma 
yurdlarına ləyaqətli qayıdış hüququnun bir 
daha təsdiqlənməsi oldu. İfadə hüquqi an-
lamda bəlkə də çox sadə görünə bilər, lakin 
bu cümlənin arxasında onilliklər boyu po-
zulmuş insan haqları, etnik təmizləmənin 
nəticələri və ədalətin bərpası ilə bağlı dərin 
siyasi və mənəvi yük dayanır. Azərbay-
canın beynəlxalq müstəvidə bu məsələni 
hüquqi və siyasi kontekstdə gündəmə gə-
tirməsi onun post-münaqişə diplomatiya-
sının əsas sütunlarından birinə çevrilib. 
Mövcud yanaşma regional sabitliyin təmə-
lində sülh müqavilələri ilə bərabər ədalə-
tin də dayanmalı olduğunu vurğulayan bir 
çağırışdır.

Zirvə görüşünün əsas mövzusunun iq-
lim dəyişiklikləri, davamlı inkişaf və yaşıl 
enerji kimi qlobal trendlərlə səsləşməsi 
Azərbaycanın beynəlxalq gündəmdə də 
qlobal çağırışlarla paralel şəkildə irəlilə-
diyini göstərdi. Prezident İlham Əliyevin 
təşəbbüsü ilə gündəmə gətirilmiş “İƏT-in 
yeni baxışı” konsepsiyası təşkilatın fəa-
liyyətində yeni mərhələnin başlandığını 
göstərir. Ənənəvi iqtisadi əməkdaşlıq for-
matlarından fərqli olaraq, bu yeni yanaşma 
İƏT-i strateji vizyona malik struktur kimi 
yenidən formalaşdırır.

Kommunikedə qadın liderlərin ekoloji 
təşəbbüslərinə xüsusi yer verilməsi prose-
sin sosial və gender aspektlərinin də nəzərə 
alındığını göstərir. Azərbaycan Respubli-
kasının Birinci vitse-prezidenti Mehriban 
Əliyeva və Türkiyə Respublikasının birin-
ci xanımı Əminə Ərdoğanın həyata keçir-
diyi “Sıfır tullantı” təşəbbüsünün xüsusi 
vurğulanması qadın liderliyin iqlim dip-
lomatiyasına verdiyi töhfənin təqdiridir. 
Bütün bunlar isə yalnız ekoloji məsuliyyət 
deyil, həm də normativ güc kontekstində 
qadınların beynəlxalq siyasətdəki rolunun 
artmasına dair simvolik jestdir. Göstərilən 
təşəbbüslər, eyni zamanda, ekofeminizm 
nəzəriyyəsinin regional refleksiyasını da 
ortaya qoyur.

Kommunike özündə, eyni zamanda, 
İƏT çərçivəsində institusional struktur-
laşmanın gücləndirilməsi baxımından mü-

hüm göstəriciləri ehtiva edir. İƏT Təmiz 
Enerji Mərkəzinin fəaliyyətə başlaması 
və Tədqiqat Mərkəzinin genişləndiril-
məsi, təşkilatın texnoloji, elmi və strateji 
analizlərə dayanan platformaya çevrilmək 
niyyətindən xəbər verir. Məhz bu mərkəz-
lər regional siyasətlərin koordinasiyası 
və uzunmüddətli inkişaf strategiyaları-
nın hazırlanması baxımından əhəmiyyətli 
funksiyalara malik olacaq. Burada nəzərə 
alınmalı məqam isə regional inteqrasi-
yanın yalnız ticarət və sərmayə ilə deyil, 
informasiya, innovasiya və elmi-tədqiqat 
sahələrində də təşviq olunmasıdır.

Kommunikedə qeyd olunan vahid in-
formasiya məkanı təşəbbüsü müasir geo-
siyasi reallıqlar fonunda daha da önəmli 
görünür. İnformasiya təhlükəsizliyi və mə-
lumat suverenliyi çağdaş dövrün əsas siyasi 
silahlarından birinə çevrilib. İƏT çərçivə-
sində bu məsələni ön plana çəkilməsi təş-
kilatın öz daxili kommunikasiya axınlarını 
qorumaq və həm də vahid siyasi məfkurə 

formalaşdırmaq cəhdi kimi başa düşülə 
bilər. Eyni zamanda, İƏT Sərmayə-Ticarət 
və Sənaye Palatalar Şurasının təşviq edil-
məsi regional iqtisadi diplomatiyanın güc-
ləndirilməsi istiqamətində konkret addım-
ların atıldığını göstərir ki, bu da “kompleks 
qarşılıqlı asılılıq” nəzəriyyəsinin təzahürü 
kimi qiymətləndirilə bilər.

Kommunikenin son dərəcə əhəmiyyət-
li hissəsi Bakıda keçiriləcək 13-cü Ümum-
dünya Şəhərsalma Forumuna verilən 
dəstəklə bağlıdır. Forumun Azərbaycanda 
keçirilməsi, əslində, Azərbaycanın bey-
nəlxalq imicinin və urban diplomatiyasının 
mühüm parçasıdır. Bakı artıq qlobal şəhər-
salma diskursunda əsas iştirakçılardan 
birinə çevrilməkdədir. Forum vasitəsilə 
Azərbaycan “yaşıl” urbanizasiya, dayanıq-
lı şəhər modelləri və innovativ infrastruk-
tur təşəbbüslərini beynəlxalq müstəviyə 
çıxarmaq imkanı əldə edəcək. Bu isə şəhər 
diplomatiyası anlayışının regional tətbiq 

nümunəsi kimi diqqətəlayiqdir.
İƏT-in Xankəndi Kommunikesi ilə 

yekunlaşan Zirvə görüşü Azərbaycanın 
post-münaqişə diplomatiyasının gücünü, 
strateji təşəbbüskarlığını və yeni dövr 
üçün ortaya qoyduğu regional gələcək 
xəritəsini bütün dünyaya nümayiş etdirdi. 
Sənəd Azərbaycanın ideya sahibi və nor-
mativ lider ölkə olaraq İƏT daxilindəki 
rolunu necə möhkəmləndirdiyini göstərdi. 
Artıq Azərbaycan beynəlxalq təşkilatlar-
da gündəmi müəyyən edən, ideoloji çərçi -
vələr yaradan və bu çərçivələri geosiyasi 
reallıqlarla birləşdirən fəal aktora çevril -
məkdədir.

Beləliklə, Xankəndidən yayılan siya-
si mesaj regional geosiyasətin gələcəyinə 
dair konseptual baxış, ədalət çağırışı və in-
kişaf vizyonunun manifesti oldu.

